
TASDIQLASH HAQIDA

"Faoliyatning ayrim turlarini litsenziyalash to`g`risida"gi O`zbekiston Respublikasi Qonunining 5-moddasiga muvofiq Vazirlar Mahkamasi QAROR QILADI: 

1. Quyidagilar:

Mahalliy va xalqaro yo`nalishlar bo`yicha temir yo`l transportida yo`lovchilarni hamda yuklarni tashish faoliyatini litsenziyalash to`g`risidagi Nizom 1-ilovaga muvofiq;

Mahalliy va xalqaro havo yo`nalishlari bo`yicha yo`lovchilarni hamda yuklarni tashish faoliyatini litsenziyalash to`g`risidagi Nizom 2-ilovaga muvofiq;

Aeroportlarda havo kemalariga tashish ishlari bilan bog`liq xizmat ko`rsatish faoliyatini litsenziyalash to`g`risidagi Nizom 3-ilovaga muvofiq;

Aviatsiya ishlarini bajarish faoliyatini litsenziyalash to`g`risidagi Nizom 4-ilovaga muvofiq;

Avtomobil transportida yo`lovchilarni va yuklarni shaharda, shahar atrofida, shaharlararo va xalqaro yo`nalishlar bo`yicha tashish faoliyatini litsenziyalash to`g`risidagi Nizom 5-ilovaga muvofiq; 

Yo`lovchilar va yuklarni daryo transportida tashish faoliyatini litsenziyalash to`g`risidagi Nizom 6-ilovaga muvofiq;

Transport sohasida faoliyatni amalga oshirish huquqini beruvchi litsenziyalar berilganligi uchun davlat boji miqdorlari 7-ilovaga muvofiq tasdiqlansin.

2. Transport sohasidagi faoliyatni litsenziyalash bo`yicha kichik komissiyalardan iborat 8-ilovaga muvofiq tarkibda O`zbekiston Respublikasi Vazirlar Mahkamasining komissiyasi (keyingi o`rinlarda Komissiya deb ataladi) tuzilsin.

3. Belgilansinki:

- Komissiya faoliyatning tegishli turlarini litsenziyalash bo`yicha kichik komissiyalarning, shuningdek "O`zdavtemiryo`lnazorat" inspeksiyasi, "Davavianazorat" inspeksiyasi, O`zbekiston avtomobil va daryo transporti agentligining transport sohasida litsenziyalash masalalari bo`yicha ishlarini muvofiqlashtirishni va ularga umumiy rahbarlikni hamda ular ustidan nazoratni amalga oshiradi, litsenziyalar berish va ularni bekor qilish, ularning amal qilishini to`xtatish to`g`risida qarorlar qabul qiladi;

- kichik komissiyalar litsenziya talabgorlaridan tegishli hujjatlar bilan arizalarni qabul qiladi, ular bo`yicha ekspert xulosalar va komissiya qarorlari loyihalarini tayyorlaydi, litsenziyalarning amal qilishini to`xtatib qo`yish va qayta tiklash to`g`risida qarorlar qabul qiladi;

- avtomobil transportida yo`lovchilarni va yuklarni shaharda, shahar atrofida tashish faoliyatini amalga oshirish uchun litsenziyalar berish va ularni bekor qilish to`g`risidagi qaror avtomobil transportida yo`lovchilarni va yuklarni shaharda, shahar atrofida tashish faoliyatini litsenziyalash bo`yicha hududiy komissiyalar (keyingi o`rinlarda hududiy komissiyalar deb ataladi) tomonidan qabul qilinadi;

- "O`zdavtemiryo`lnazorat" inspeksiyasi, "Davavianazorat" inspeksiyasi hamda O`zbekiston avtomobil va daryo transporti agentligi tegishli kichik komissiyalarning ishchi organlari funksiyasini bajaradi. 

4. Komissiya ikki hafta muddatda Komissiya va hududiy komissiyalar to`g`risidagi nizomlarni tasdiqlasin. 

5. O`zbekiston Respublikasi Hukumatining 9-ilovaga muvofiq qarorlari o`z kuchini yo`qotgan deb hisoblansin va ularga o`zgartirish va qo`shimchalar kiritilsin.

6. Mazkur qarorning bajarilishini nazorat qilish O`zbekiston Respublikasi Bosh vazirining birinchi o`rinbosari K.N.To`laganov zimmasiga yuklansin.

Ilova. Yo`lovchilar va yuklarni daryo transportida

tashish faoliyatini litsenziyalash Sxemasi

I. UMUMIY QOIDALAR

1. Mazkur Nizom yo`lovchilar va yuklarni daryo transportida tashish faoliyatini litsenziyalash tartibini belgilab beradi.

2. Tijorat asosida amalga oshiriladigan yo`lovchilar va yuklarni daryo transportida tashish faoliyati litsenziyalanishi kerak. 

Aholining hayoti va sog`ligini xavf ostiga qo`ygan tabiiy ofatlar, epidemiyalar, yirik avariyalar oqibatlarini tugatish va Hukumatning qarorlari bo`yicha avariya-qutqarish va tiklash ishlari amalga oshirilishi va muruvvat yuklari yetkazib berilishi talab etilishi bilan bog`liq tashishlarni amalga oshirishga, shuningdek "Faoliyatning ayrim turlarini litsenziyalash to`g`risida"gi Qonunning 9-moddasida nazarda tutilgan korxonalar va muassasalarga litsenziya olish talab etilmaydi.

3. Litsenziyalar berish va ularni bekor qilish, ularning amal qilishini to`xtatish to`g`risidagi qarorlar Transport sohasidagi faoliyatni litsenziyalash bo`yicha Vazirlar Mahkamasining komissiyasi (keyingi o`rinlarda Komissiya deb ataladi) tomonidan qabul qilinadi. Zarur hollarda Komissiya qarorlari so`rov yo`li bilan qabul qilinishi mumkin.

Avtomobil va daryo transporti sohasida litsenziyalash bo`yicha kichik komissiya (keyingi o`rinlarda kichik komissiya deb ataladi) ekspert xulosalar hamda Komissiyaning litsenziya berish yoki litsenziya berishni rad etish, litsenziyaning amal qilishini to`xtatish yoxud bekor qilish to`g`risidagi qarorlari loyihalarini tayyorlaydi va ularni ko`rib chiqish uchun Komissiyaga kiritadi. Kichik komissiya litsenziyaning amal qilishini to`xtatib turish va tiklash to`g`risida qaror qabul qiladi. 

O`zbekiston avtomobil va daryo transporti agentligi (keyingi o`rinlarda Agentlik deb ataladi) kichik komissiyaning ishchi organi funksiyasini bajaradi.

4. Yo`lovchilar va yuklarni daryo transportida tashish faoliyatini amalga oshirish huquqi uchun namunaviy (oddiy) litsenziyalar beriladi.

Litsenziya talabgorining arizasiga ko`ra litsenziya umuman faoliyat turiga yoxud uning quyidagi bir qismiga (qismlariga) beriladi:

- daryo transportida yo`lovchilarni tashishga;

- daryo transportida yuklarni tashishga.

5. Litsenziya 5 yil muddatga beriladi. Litsenziya faqat litsenziya talabgorining arizasiga ko`ra 5 yildan kam muddatga berilishi mumkin. Litsenziyaning amal qilishi litsenziya berilgan kundan boshlab hisoblanadi.

II. LITSENZIYA TALABLARI VA SHARTLARI

6. Quyidagilar yo`lovchilar va yuklarni daryo transportida tashish faoliyatini amalga oshirishda litsenziya talablari va shartlari hisoblanadi:

a) litsenziat tomonidan daryo transporti sohasidagi qonun hujjatlariga, kemalar qatnaydigan ichki yo`llarda suzish qoidalariga majburiy rioya qilinishi, avariyalarning oldini olish chora-tadbirlari ko`rilishi, suv havzalaridagi to`xtash joylarida xavfsizlikni ta`minlash;

b) kema guvohnomasi, malaka guvohnomasi, suzishga yaroqlilik to`g`risidagi guvohnoma, neft`, oqova suvlar va axlat bilan ifloslanishning oldini olish to`g`risidagi guvohnoma, kemaning sanitariya guvohnomasi mavjudligi;

v) tashish xavfsizligi va yong`in xavfsizligi talablari bajarilishi, suzish vositalarining texnik jihatdan soz holatda saqlanishi, uning asralishi, Agentlikning Kema Registri va Kema Inspeksiyasi bo`limi tomonidan tekshirish o`tkazilishi, texnika xavfsizligi ta`minlanishi. 

7. Litsenziya bitimida mazkur Nizomning 6-bandida sanab o`tilganlardan aniq litsenziya talablari va shartlari nazarda tutilishi mumkin.

III. LITSENEZIYA OLISH UCHUN

ZARUR BO`LGAN HUJJATLAR

8. Litsenziya olish uchun litsenziya talabgori quyidagi hujjatlarni taqdim etadi:

a) yuridik shaxs uchun - yuridik shaxsning nomi va tashkiliy-huquqiy shakli, joylashgan joyi (pochta manzili), bank muassasasining nomi va bankdagi hisob raqami; jismoniy shaxs uchun - familiyasi, ismi, otasining ismi, shaxsini tasdiqlovchi ma`lumotlar; faoliyatning litsenziyalanadigan turi (yoxud uning bir qismi) va faoliyatning mazkur turi amalga oshiriladigan muddat ko`rsatilgan holda litsenziya berish to`g`risidagi ariza; 

b) yuridik shaxs uchun - yuridik shaxsning davlat ro`yxatidan o`tkazilganligi to`g`risidagi guvohnomaning; jismoniy shaxs uchun - yakka tartibdagi tadbirkorning davlat ro`yxatidan o`tkazilganligi to`g`risidagi guvohnomaning notarial tasdiqlangan nusxalari;

v) kema guvohnomasi, malaka guvohnomasi, suzishga yaroqlilik to`g`risidagi guvohnoma, neft`, oqova suvlar va axlat bilan ifloslanishning oldini olish to`g`risidagi guvohnoma, kemaning sanitariya guvohnomasi nusxalari ilova qilingan holda mavjud suzish vositalari to`g`risidagi ma`lumotlar;

g) suzish vositasining komandirlar tarkibi a`zolarida ularning muayyan lavozimlar bilan shug`ullanish huquqini tasdiqlovchi suzish vositalari mavjudligi to`g`risidagi ma`lumotlar;

d) amal qilish muddati ko`rsatilgan holda suzish vositalaridan foydalanishga mulkiy huquqni yoki boshqa ashyoviy huquqlarni tasdiqlovchi hujjat;

e) litsenziya talabgorida kema ekipaji a`zolari sog`lig`iga ko`ra suzish vositalarida ishlash uchun yaroqliligini tasdiqlovchi sanitariya pasportlari yoki boshqa hujjat mavjudligi to`g`risidagi ma`lumotlar;

j) litsenziya talabgori tomonidan ariza ko`rib chiqilganligi uchun yig`im to`langanligini tasdiqlovchi hujjat.

Litsenziya talabgoridan mazkur Nizomda nazarda tutilmagan hujjatlar taqdim etilishini talab etishga yo`l qo`yilmaydi.

9. Hujjatlar litsenziya talabgori tomonidan Agentlikka bevosita yoxud olinganligi to`g`risidagi bildirishnoma bilan pochta aloqasi vositasi orqali yetkazib beriladi.

Hujjatlar kichik komissiya mas`ul kotibi tomonidan ro`yxat bo`yicha qabul qilinadi, uning nusxasi hujjatlar qabul qilib olinganligi to`g`risida belgi qo`yilgan holda ariza beruvchiga yuboriladi (topshiriladi). Kichik komissiya mas`ul kotibi vaqtincha bo`lmagan taqdirda uning funksiyalarini kichik komissiya raisi tomonidan belgilanadigan shaxs bajaradi. 

IV. ARIZALARNI KO`RIB CHIQISH VA LITSENZIYA

BERISH YOKI LITSENZIYA BERISHNI RAD ETISH

TO`G`RISIDA QAROR QABUL QILISH

10. Litsenziya talabgorining arizasi ko`rib chiqilganligi uchun:

- jismoniy shaxslardan - eng kam oylik ish haqining uch baravari miqdorida;

- o`ntagacha suzish vositasidan foydalanuvchi yuridik shaxslardan - O`zbekiston Respublikasi qonun hujjatlarida belgilangan eng kam oylik ish haqining to`rt baravari miqdorida, o`nta va undan ortiq suzish vositalaridan foydalanuvchi yuridik shaxslardan - eng kam oylik ish haqining besh baravari miqdorida yig`im undiriladi.

11. Litsenziya talabgorining arizasi ko`rib chiqilganligi uchun yig`im summasi Agentlikning bank hisob raqamiga o`tkaziladi. Yuridik yoki jismoniy shaxs o`z hujjatlari ko`rib chiqilishi davrida berilgan arizadan voz kechgan taqdirda yig`im qaytarilmaydi.

12. Yo`lovchilar va yuklarni daryo transportida tashish faoliyatini litsenziyalash mazkur Nizomga ilova qilinayotgan sxemaga muvofiq amalga oshiriladi. 

Litsenziya talabgoriga litsenziya berish yoki litsenziya berishni rad etish to`g`risidagi qaror litsenziya talabgorining arizasi olingan kundan boshlab o`ttiz kundan ortiq bo`lmagan muddatda qabul qilinadi.

Kichik komissiya ariza olingan kundan boshlab 20 kundan ortiq bo`lmagan muddatda hujjatlarni ko`rib chiqadi, ular bo`yicha ekspert xulosasini tayyorlaydi va litsenziya talabgoriga litsenziya berish yoki litsenziya berishni rad etish to`g`risidagi taklifni tegishli qaror protokoli loyihasi bilan Komissiyaga tasdiqlash uchun taqdim etadi.

Komissiya kichik komissiyaning taklifi olingandan keyin o`n kundan ortiq bo`lmagan muddatda uni ko`rib chiqadi va qabul qilingan qaror protokolini tasdiqlaydi. Komissiya tomonidan qabul qilingan qaror bayonnomasi Komissiya raisi (uning o`rinbosari) tomonidan imzolanadi.

13. Agentlik litsenziya talabgorini qabul qilingan qaror to`g`risida tegishli qaror qabul qilingan kundan keyin uch kun mobaynida xabardor qiladi.

Litsenziya berishga qaror qilinganligi to`g`risidagi bildirishnoma bank hisob raqami rekvizitlari, davlat bojini to`lash muddati ko`rsatilgan holda yozma shaklda litsenziya talabgoriga yuboriladi (topshiriladi).

14. Litsenziyalovchi organ bilan litsenziat o`rtasidagi o`zaro huquq va majburiyatlarni belgilovchi litsenziya bitimi Agentlik bilan litsenziat o`rtasida tuziladi va unda quyidagilar bo`lishi kerak:

- bitimni imzolagan shaxslarning familiyasi, ismi, otasining ismi, lavozimi;

- tomonlarning rekvizitlari;

- amalga oshirilishiga litsenziya berilayotgan faoliyat turining (yoki faoliyat turi qismlarining) nomi;

- litsenziyaning amal qilish muddati;

- litsenziatga qo`yiladigan litsenziya talablari va shartlari;

- litsenziya bitimi talablari va shartlari buzilganligi uchun tomonlarning javobgarligi;

- litsenziat tomonidan litsenziya bitimi talablari va shartlari bajarilishi ustidan Agentlikning nazorat qilishi tartibi.

Litsenziya bitimi ikki nusxada - litsenziat va Agentlik uchun bir nusxadan tuziladi.

15. Litsenziyalar blankalari qat`iy hisobot beriladigan hujjatlar hisoblanadi, hisobga olish seriyasiga, tartib raqamiga va himoyalanish darajasiga ega bo`ladi. Litsenziyalar blankalari namunalari Agentlik tomonidan ishlab chiqiladi, Komissiya tomonidan tasdiqlanadi hamda Agentlikning buyurtmasiga ko`ra "Davlat belgisi" davlat-ishlab chiqarish birlashmasida bosmaxona usulida tayyorlanadi. Litsenziya blankalari hisobga olinishi, saqlanishi va maqsadli foydalanilishi uchun Agentlik rahbari javob beradi. 

Litsenziya Agentlik tomonidan, litsenziya talabgori davlat boji to`langanligini tasdiqlovchi hujjatni taqdim etgandan va litsenziya bitimini imzolagandan keyin ikki kun muddatda rasmiylashtiriladi va beriladi.

Litsenziya Komissiya raisi (uning o`rinbosari) tomonidan imzolanadi. 

16. Litsenziat litsenziya berish to`g`risida qaror qabul qilinganligi haqidagi bildirishnoma yuborilgan (topshirilgan) vaqtdan boshlab uch oy mobaynida Agentlikka litsenziya berilganligi uchun davlat boji to`langanligini tasdiqlovchi hujjatni taqdim etmagan yoxud litsenziya bitimini imzolamagan taqdirda Komissiya litsenziyani bekor qilish to`g`risida qaror qabul qilishga haqlidir.

17. Litsenziya berish "Faoliyatning ayrim turlarini litsenziyalash to`g`risida"gi O`zbekiston Respublikasi Qonunining 17-moddasida nazarda tutilgan asoslar bo`yicha rad etilishi mumkin.

Litsenziya talabgori litsenziya berish rad etilishi to`g`risidagi qaror, shuningdek kichik komissiya va/yoki Agentlik mansabdor shaxsining xatti-harakati (harakatsizligi) yuzasidan qonun hujjatlarida belgilangan tartibda shikoyat qilish huquqiga egadir.

18. Litsenziya berishni rad etish to`g`risida qaror qabul qilingan taqdirda rad etish to`g`risidagi bildirishnoma litsenziya talabgoriga rad etishning aniq sabablari va litsenziya talabgori ko`rsatib o`tilgan sabablarni bartaraf etib hujjatlarni takroran ko`rib chiqishga taqdim etishi uchun yetarli bo`lgan muddat ko`rsatilgan holda yozma shaklda yuboriladi (topshiriladi).

19. Litsenziya talabgori tomonidan litsenziya berish rad etilishiga asos bo`lgan sabablar bartaraf etilgan taqdirda, hujjatlarni takroran ko`rib chiqish litsenziya talabgorining arizasi bilan birgalikda barcha zarur hujjatlar olingan kundan boshlab o`n kundan ortiq bo`lmagan muddatda amalga oshiriladi.

Bunda kichik komissiya hujjatlar takroran taqdim etilgandan keyin olti kun mobaynida ular yuzasidan ekspert xulosasini tayyorlaydi va litsenziya talabgoriga litsenziya berish yoki litsenziya berishni rad etish to`g`risidagi taklif bilan tegishli qaror protokoli loyihasi bilan Komissiyaga tasdiqlash uchun taqdim etadi.

Komissiya kichik komissiyaning taklifi olingandan keyin to`rt kun muddatda uni ko`rib chiqadi va qabul qilingan qaror to`g`risidagi protokolni tasdiqlaydi. Komissiya tomonidan qabul qilingan qaror protokoli Komissiya raisi (uning o`rinbosari) tomonidan imzolanadi. 

Litsenziya talabgorlarining arizalari takroran ko`rib chiqilganligi uchun yig`im undirilmaydi.

Litsenziya berish rad etilganligi to`g`risidagi bildirishnomada ko`rsatilgan muddat o`tgandan keyin berilgan ariza yangidan berilgan ariza hisoblanadi.

V. LITSENZIYALARNI QAYTA RASMIYLASHTIRISH,

ULARNING AMAL QILISH MUDDATINI

UZAYTIRISH, DUBLIKAT BERISH

21. Litsenziat - yuridik shaxs qayta tashkil etilgan, uning nomi yoki joylashgan joyi (pochta manzili) o`zgargan taqdirda, litsenziat yoki uning huquqiy vorisi qayta ro`yxatdan o`tkazilgandan keyin bir hafta muddatda Agentlikka ko`rsatib o`tilgan ma`lumotlarni tasdiqlovchi tegishli hujjatlar ilova qilingan holda litsenziyani qayta rasmiylashtirish to`g`risida ariza berishi shart. 

Litsenziat - jismoniy shaxsning familiyasi, ismi, otasining ismi yoki yashash joyi o`zgargan taqdirda, litsenziat qayta ro`yxatdan o`tkazilgandan keyin bir hafta muddatda Agentlikka ko`rsatib o`tilgan ma`lumotlarni tasdiqlovchi tegishli hujjatlar ilova qilingan holda litsenziyaning qayta rasmiylashtirilishi to`g`risida ariza berishi shart.

Litsenziya qayta rasmiylashtirilgunga qadar litsenziat ko`rsatib o`tilgan faoliyatni ilgari berilgan litsenziya asosida amalga oshiradi. 

22. Agentlik litsenziyani qayta rasmiylashtirishda litsenziyalar reestriga tegishli o`zgartirishlar kiritadi. Litsenziyalarni qayta rasmiylashtirish Agentlik tomonidan tegishli hujjatlar ilova qilingan holda litsenziyalarni qayta rasmiylashtirish to`g`risida ariza olingan kundan boshlab besh kun mobaynida amalga oshiriladi.

Litsenziyalarni qayta rasmiylashtirishda litsenziya talabgorining litsenziya berish to`g`risidagi arizasi ko`rib chiqilganligi uchun to`lanadigan summaning yarmi miqdorida yig`im undiriladi.

23. Litsenziyaning amal qilish muddatini uzaytirish litsenziatning arizasiga ko`ra amalga oshiriladi.

Litsenziyaning amal qilish muddatini uzaytirish to`g`risidagi ariza litsenziat tomonidan Agentlikka litsenziyaning amal qilish muddati tamom bo`lishidan ikki oy oldin berilishi kerak.

Litsenziyaning amal qilish muddatini uzaytirish yoki uni uzaytirishni rad etish to`g`risidagi qaror litsenziya berish uchun nazarda tutilgan tartibda qabul qilinadi.

24. Yo`qotib qo`yilgan yoki yaroqsiz holga kelib qolgan amal qilish muddati tugamagan litsenziya o`rniga litsenziatning arizasiga ko`ra dublikat berilishi mumkin.

Litsenziya dublikati berishda litsenziya talabgorining litsenziya berish to`g`risidagi arizasi ko`rib chiqilganligi uchun to`lanadigan summaning yarmi miqdorida yig`im undiriladi.

VI. LITSENZIYA TALABLARI VA SHARTLARIGA

RIOYA ETILISHINI NAZORAT QILISH

25. Litsenziya talablari va shartlariga rioya etilishi ustidan nazoratni amalga oshirishda Agentlik (hududiy bo`lim):

- litsenziat tomonidan litsenziya talablari va shartlariga rioya etilishini qonun hujjatlarida belgilangan tartibda rejali tekshiradi;

- litsenziya talablari va shartlari litsenziat tomonidan buzilganligidan dalolat beruvchi hollar mavjud bo`lgan taqdirda litsenziat tomonidan litsenziya talablari va shartlariga rioya etilishini qonunda belgilangan tartibda rejadan tashqari tekshiradi;

- litsenziya talablari va shartlariga rioya etilishini tekshirish chog`ida paydo bo`ladigan masalalar yuzasidan litsenziatdan zarur axborotni so`raydi va oladi;

- tekshirishlar natijalari asosida, litsenziat tomonidan litsenziya talablari va shartlarining aniq buzilishlarini ko`rsatgan holda dalolatnomalar (ma`lumotnomalar) tuzadi;

- litsenziatga aniqlangan qonun buzilishlarini bartaraf etish majburiyatini yuklovchi qarorlar chiqaradi, bunday qonun buzilishlarini bartaraf etish muddatlarini belgilaydi;

- litsenziat - yuridik shaxsning litsenziyasi amal qilishini, to`xtatish yoxud litsenziyani bekor qilish to`g`risidagi qarorni ko`rib chiqish uchun kichik komissiyaga kiritadi;

- daryo transporti sohasida yo`lovchilar va yuklar tashish faoliyatining litsenziyasiz amalga oshirishning aniqlangan hollari to`g`risidagi materiallarni qonun hujjatlarida nazarda tutilgan chora-tadbirlar ko`rish uchun belgilangan tartibda soliq organlariga yuboradi.

VII. LITSENZIYANING AMAL QILISHINI

TO`XTATIB TURISH, TO`XTATISH,

LITSENZIYANI BEKOR QILISH

26. Litsenziyaning amal qilishini to`xtatib turish kichik komissiya tomonidan "Faoliyatning ayrim turlarini litsenziyalash to`g`risida"gi O`zbekiston Respublikasi Qonunining 22-moddasida nazarda tutilgan hollarda va tartibda amalga oshiriladi.

Kichik komissiyaning litsenziyaning amal qilishini to`xtatib turish to`g`risidagi qarori yuzasidan sudga shikoyat qilinishi mumkin. Litsenziyaning amal qilishini to`xtatib turish asossiz ekanligi sud tomonidan e`tirof etilgan taqdirda, kichik komissiya litsenziat oldida litsenziatga yetkazilgan zarar miqdorida javob beradi.

27. Litsenziyaning amal qilishini to`xtatish "Faoliyatning ayrim turlarini litsenziyalash to`g`risida"gi O`zbekiston Respublikasi Qonunining 23-moddasida nazarda tutilgan hollarda va tartibda Komissiya qaroriga ko`ra amalga oshiriladi.

Komissiyaning litsenziyaning amal qilishini to`xtatish to`g`risidagi qarori yuzasidan sudga shikoyat qilinishi mumkin. Litsenziyaning amal qilishini to`xtatish asossiz ekanligi sud tomonidan e`tirof etilgan taqdirda, Komissiya litsenziat oldida litsenziatga yetkazilgan zarar miqdorida javob beradi.

28. Litsenziyani bekor qilish "Faoliyatning ayrim turlarini litsenziyalash to`g`risida"gi O`zbekiston Respublikasi Qonunining 24-moddasida nazarda tutilgan hollarda va tartibda Komissiya qaroriga ko`ra amalga oshiriladi.

Komissiyaning litsenziyani bekor qilish to`g`risidagi qarori yuzasidan sudga shikoyat qilinishi mumkin. Litsenziyani bekor qilish asossiz ekanligi sud tomonidan e`tirof etilgan taqdirda, Komissiya litsenziat oldida litsenziatga yetkazilgan zarar miqdorida javob beradi.

VIII. LITSENZIYALAR REESTRLARI

29. Agentlik belgilangan tartibda litsenziyalar reestrini yuritadi.

Litsenziyalar reestrida quyidagilar ko`rsatilishi kerak:

- yuridik shaxsning nomi, uning tashkiliy-huquqiy shakli, pochta manzili, telefoni;

- jismoniy shaxs uchun - familiyasi, ismi, otasining ismi, yashash joyi, telefoni;

- litsenziyaning berilgan sanasi va uning tartib raqami;

- litsenziyalarning amal qilish muddati;

- umuman faoliyat turiga yoki uning bir qismiga litsenziya berish to`g`risidagi ma`lumotlar;

- litsenziyalarni qayta rasmiylashtirish, ularning amal qilish muddatini uzaytirish, amal qilishini to`xtatib turish va tiklashning asosi va sanasi;

- litsenziyalarning amal qilishini to`xtatish asoslari va sanasi;

- litsenziyalarni bekor qilishning asoslari va sanasi;

- dublikat berishning asoslari va sanasi.

30. Litsenziyalar reestridagi mavjud ma`lumotlar yuridik va jismoniy shaxslarning u bilan tanishishi uchun ochiq hisoblanadi, yuridik va jismoniy shaxslar litsenziyalar reestridan ma`lumotlarni aniq litsenziatlar to`g`risidagi ko`chirma sifatida Agentlikdan haq to`lab olishga haqlidir.

Litsenziyalar reestridan axborot berilganligi uchun eng kam oylik ish haqining yarmi miqdoridagi to`lov Agentlikning hisob raqamiga o`tkaziladi.

Davlat hokimiyati va boshqaruvi organlariga litsenziyalar reestridan axborot tekin beriladi.

IX. DAVLAT BOJI TO`LASH TARTIBI

31. Yo`lovchilar va yuklarni daryo transportida tashish faoliyatini amalga oshirishga litsenziya berilganligi va uning amal qilish muddati uzaytirilganligi uchun davlat boji Vazirlar Mahkamasi tomonidan belgilangan miqdorlarda undiriladi. 

Litsenziya berish va uning amal qilish muddatini litsenziya talabgorining arizasiga ko`ra besh yildan kam bo`lgan muddatga uzaytirish chog`ida davlat boji miqdori litsenziyaning amal qilish muddati kamayishiga mutanosib tarzda kamaytiriladi.

Litsenziya berilganligi uchun undiriladigan davlat boji mablag`lari Agentlikning maxsus hisob raqamiga o`tkaziladi, uning 40 foizi respublika byudjetiga yo`naltiriladi, qolgan mablag`lardan Komissiya tomonidan belgilangan tartibda shahar yo`lovchilar tashish transportini rivojlantirishda foydalaniladi, mablag`larning O`zbekiston Respublikasi Moliya vazirligi bilan kelishilgan smetaga muvofiq Agentlik xarajatiga sarflanadigan qismi bundan mustasno.

Yo`lovchilar va yuklarni daryo transportida

tashish faoliyatini litsenziyalash

to`g`risidagi Nizomga

ilova

Yo`lovchilar va yuklarni daryo transportida

tashish faoliyatini litsenziyalash

SXEMASI

	1-bosqich
	 
	 
	 
	 Yuridik shaxs litsenziya talabgori
	 
	 
	1. Yo`lovchilar va yuklarni daryo transportida tashish faoliyatini litsenziyalash to`g`risidagi Nizomda nazarda tutilgan ro`yxatga muvofiq litsenziya olish uchun zarur bo`lgan hujjatlarni tayyorlaydi. 

2. Agentlikka hujjatlarni bevosita yoxud ularning olinganligi to`g`risidagi bildirishnoma bilan pochta aloqasi orqali taqdim etadi.
	 
	Litsenziya talabgori xohishiga ko`ra

	
	
	
	
	
	
	
	
	
	

	
	
	
	
	
	
	
	
	
	 
	

	
	
	
	
	
	
	
	
	
	
	

	
	
	
	
	
	
	
	
	
	
	

	
	
	
	
	
	
	
	
	 
	
	

	2-bosqich
	 
	 
	 
	Kichik komissiya 
	 
	 
	1. Mas`ul kotib hujjatlarni ro`yxat bo`yicha qabul qiladi, uning nusxasi hujjatlarni qabul qilish sanasi ko`rsatilgan holda ariza beruvchiga yuboriladi (topshiriladi). 

2. Ekspert xulosasi tayyorlaydi, litsenziya talabgoriga litsenziya berish yoki litsenziya berishni rad etish to`g`risidagi taklif bilan tegishli qaror protokoli loyihasini Komissiyaga tasdiqlash uchun taqdim etadi. 

3. Hujjatlarni ko`rib chiqadi va litsenziya berishni rad etish uchun asos bo`lgan sabablar litsenziya talabgorlari tomonidan bartaraf etilgandan keyin hujjatlar qayta taqdim etilgan taqdirda ekspert xulosasi tayyorlaydi.
	 
	- hujjatlar qabul qilingan kunda

- ariza olingan kundan boshlab 20 kundan ortiq bo`lmagan muddatda

- hujjatlar qayta taqdim etilgandan keyin 6 kun mobaynida

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	
	

	
	
	
	
	
	
	
	
	 
	 
	

	3-bosqich
	 
	
	
	Komissiya
	 
	 
	1. Kichik komissiyaning taklifini ko`rib chiqadi va Komissiya qarori protokolini tasdiqlaydi. 
2. Komissiya tomonidan qabul qilingan qaror protokoli Komissiya raisi (uning o`rinbosari) tomonidan imzolanadi.
	 
	- 10 kundan ortiq bo`lmagan муддатда (qayta ko`rib chiqishda - Komissiya qarori protokoli taqdim etilgandan keyin 4 kun mobaynida)

	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	
	

	
	
	
	
	
	
	
	
	 
	
	

	4-bosqich
	 
	 
	 
	Agentlik
	 
	 
	1. Litsenziya talabgorini qabul qilingan qaror to`g`risida yozma ravishda xabardor qiladi. Litsenziya berish to`g`risida qaror qabul qilinganligi haqidagi bildirishnoma bilan bir paytda litsenziya talabgoriga imzolash uchun litsenziya bitimi yuboriladi. 

2. Litsenziya berishni rad etish to`g`risida qaror qabul qilingan taqdirda litsenziya talabgoriga rad etishning aniq sabablari va litsenziya talabgori ko`rsatilgan kamchiliklarni bartaraf etib hujjatlarni qayta taqdim etishi uchun yetarli bo`lgan muddat ko`rsatilgan yozma bildirishnoma yuboriladi (topshiriladi). 

3. Reestrga tegishli yozuvni yozib qo`yadi.
	 
	- tegishli qaror qabul qilingandan keyin 3 kun mobaynida

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	
	

	
	
	
	
	
	
	
	
	 
	
	

	 
	 
	 
	 
	 
	Litsenziat
	 
	 
	1. Agentlikka litsenziya berilganligi uchun davlat boji to`langanligini tasdiqlovchi hujjatni taqdim etadi hamda litsenziya bitimini imzolaydi. Ushbu shartlar bajarilmagan taqdirda Komissiya litsenziyani bekor qilish to`g`risida qaror qilishga haqlidir.
	 
	- litsenziya talabgoriga litsenziya berish to`g`risida qaror qabul qilinganligi to`g`risidagi bildirishnoma yuborilgan paytdan boshlab uch oydan ortiq bo`lmagan muddatda

	Litsenziya talabgori
	 
	 
	1. Litsenziya berishni rad etish uchun asos bo`lgan sabablar bartaraf etilgan taqdirda hujjatlarni qayta ko`rib chiqish huquqiga ega. 

2. Litsenziya talabgorlarning arizalari qayta ko`rib chiqilganligi uchun yig`im undirilmaydi. 

3. Litsenziya berish rad etilganligi to`g`risidagi bildirishnomada ko`rsatilgan muddat o`tgandan keyin berilgan ariza yangidan berilgan ariza deb hisoblanadi.
	 
	- litsenziya berish rad etilganligi to`g`risidagi bildirishnomada ko`rsatilgan muddatda

	
	
	
	
	
	
	
	
	
	
	

	
	
	
	
	
	
	
	
	
	
	

	
	
	
	
	
	
	
	
	
	
	

	
	
	
	
	
	
	
	
	
	
	

	 
	 
	 
	 
	 
	
	 
	 
	 
	 
	 

	6-bosqich
	 
	 
	 
	Agentlik
	 
	 
	1. Litsenziat tomonidan litsenziya berilganligi uchun to`lov to`langanligini tasdiqlovchi hujjat taqdim etilgan hamda litsenziya bitimi imzolangan taqdirda tegishli litsenziya blankalarini rasmiylashtiradi. 

2. Litsenziyalar imzolangandan keyin ularni litsenziatga beradi.
	 
	- litsenziya bitimi imzolangandan va davlat boji to`langandan keyin 2 kun muddatda

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	7-bosqich
	
	
	
	Komissiya raisi

(uning o`rinbosari)
	
	
	Agentlik tomonidan rasmiylashtirilgan litsenziyalarni imzolaydi.
	
	- litsenziya rasmiylashtirilgandan keyin bir kun muddatda

 360-son qaroriga 

7-ILOVA

Transport sohasida faoliyatni amalga oshirish huquqini

beruvchi litsenziyalar berilganligi uchun davlat boji

MIQDORLARI

	Faoliyat turlari
	Boj miqdori

(eng kam oylik ish haqining baravari miqdorida)


1. Temir yo`l transporti

	mahalliy va xalqaro yo`nalishlar bo`yicha yo`lovchilar va yuklarni tashish 
	250

	 
	 

	mahalliy yo`nalishlar bo`yicha yo`lovchilarni tashish
	30

	 
	 

	xalqaro yo`nalishlar bo`yicha yo`lovchilarni tashish
	45

	 
	 

	mahalliy yo`nalishlar bo`yicha yuklarni tashish
	50

	 
	 

	xalqaro yo`nalishlar bo`yicha yuklarni tashish
	100


2.Havo transporti

	mahalliy va xalqaro havo yo`nalishlari bo`yicha yo`lovchilar va yuklarni tashish
	3600

	 
	

	mahalliy havo yo`nalishlari bo`yicha yo`lovchilarni tashish
	20

	 
	

	xalqaro havo yo`nalishlari bo`yicha yo`lovchilarni tashish
	1520

	 
	

	mahalliy havo yo`nalishlari bo`yicha yuklarni tashish
	20

	 
	

	xalqaro havo yo`nalishlari bo`yicha yuklarni tashish
	2020

	 
	

	xalqaro aeroportlarda havo kemalariga havo transportida tashish ishlari bilan bog`liq xizmat ko`rsatish faoliyati 
	2900

	 
	

	mintaqaviy aeroportlarda havo kemalariga havo transportida tashish ishlari bilan bog`liq xizmat ko`rsatish faoliyati
	240

	 
	

	aviatsiya ishlarini bajarish
	300

	 
	

	moddalarni va biologik ob`ektlarni sepish 
	50

	 
	

	havodan suratga olish, kuzatish va patrullik qilish 
	50

	 
	

	qurilish-montaj ishlari 
	50

	 
	

	aholiga tibbiy yordam ko`rsatish va sanitariya tadbirlarini amalga oshirishga doir parvozlar 
	50

	 
	

	borish qiyin bo`lgan joylarga odamlar va yuklarni yetkazish
	50

	 
	

	parashyutchilar desantini tashish
	50

	 
	


ЎzR VM 14.07.2006 y. 138-son Qaroriga muvofiq 3 band o`z kuchini yo`qotgan

3. Avtomobil transporti

	yo`lovchilarni hamda yuklarni shaharda, shahar atrofida, shaharlararo va xalqaro yo`nalishlar bo`yicha tashish
	250*

	 
	

	yo`lovchilarni shaharda, shahar atrofida, shaharlararo va xalqaro yo`nalishlar bo`yicha tashish:
	

	avtobuslarda
	8**

	mikroavtobuslarda
	30**

	engil avtomobillarda
	40**

	 
	

	yo`lovchilarni shaharda va shahar atrofidagi yo`nalishlar bo`yicha tashish:
	

	avtobuslarda
	2**

	mikroavtobuslarda
	10**

	engil avtomobillarda
	12**

	 
	

	yo`lovchilarni shaharlararo yo`nalishlar bo`yicha tashish:
	

	avtobuslarda
	3**

	mikroavtobuslarda
	12**

	engil avtomobillarda
	15**

	 
	

	yo`lovchilarni xalqaro yo`nalishlar bo`yicha tashish:
	

	avtobuslarda
	5**

	mikroavtobuslarda
	15**

	engil avtomobillarda
	20**

	 
	

	yuklarni shaharda, shahar atrofida, shaharlararo va xalqaro yo`nalishlar bo`yicha tashish
	25***

	 
	

	yuklarni shaharda, shahar atrofidagi yo`nalishlar bo`yicha tashish 
	6***

	 
	

	yuklarni shaharlararo yo`nalishlar bo`yicha tashish
	9***

	 
	

	yuklarni xalqaro yo`nalishlar bo`yicha tashish
	12***

	 
	


4. Daryo transporti
	 
	

	yo`lovchilarni va yuklarni tashish 
	70

	 
	

	yo`lovchilarni tashish
	50

	 
	

	yuklarni tashish
	25

	 
	


-------------------------------

Izohlar:
Davlat bojining miqdori eng kam oylik ish haqining davlat bojini to`lash kunida belgilangan miqdoridan kelib chiqqan holda besh yilga (yo`lovchilar va yuklarni daryo transportida tashish bundan mustasno) belgilangan. Davlat boji litsenziyaning amal qilish davrida har yili teng ulushlarda to`lanishi mumkin (yo`lovchilar va yuklarni daryo transportida tashish uchun to`lov muddati 5 yildan ortiq bo`lishi mumkin emas). Bunda har yilgi navbatdagi to`lov litsenziyadan foydalanishning navbatdagi yili boshlanishidan kamida 30 kun oldin amalga oshiriladi. Navbatdagi to`lov belgilangan muddatda amalga oshirilmagan taqdirda litsenziyaning amal qilishi belgilangan tartibda to`xtatib qo`yiladi. (ЎzR VM 22.05.2006 y. 92-son Qarori taxriridagi xat boshi), (Oldingi taxririga qarang)
ЎzR VM 14.07.2006 y. 138-son Qaroriga muvofiq izoxning ikkinchi-to`rtinchi xat boshilari o`z kuchini yo`qotgan
*) Har bir transport vositasi birligi uchun davlat boji miqdori. 

**) Davlat boji miqdori avtomobildagi har bir o`rindiq uchun belgilanadi. 

***) Davlat boji miqdori har bir yuk ko`tarish quvvati birligi uchun belgilanadi.
